
REPUBLIKA E SHQIPËRISË 
KUVENDI 


P R O J E K T L I GJ


Nr. _____/_______


“PËR 
DISA SHTESA DHE NDRYSHIME NË LIGJIN NR. 9917, DATË 19.5.2008, “PËR PARANDALIMIN E PASTRIMIT TË PARAVE DHE FINANCIMIT TË TERRORIZMIT”, TË NDRYSHUAR

Në mbështetje të neneve 78 dhe 83, pika 1, të Kushtetutës, me propozimin e Këshillit të Ministrave,

KUVENDI
I REPUBLIKËS SË SHQIPËRISË

VENDOSI:

Në ligjin nr. 9917, datë 19.5.2008, “Për parandalimin e pastrimit të parave dhe financimit të terrorizmit”, të ndryshuar, bëhen shtesat dhe ndryshimet si më poshtë:

Neni 1

Në nenin 2 pas pikës 30 shtohet pika 31 me këtë përmbajtje:

31. “Financimi i armëve të shkatërrimit në masë” është ofrimi i fondeve apo shërbimeve financiare që përdoren për prodhimin, përvetësimin, posedimin, zhvillimin, eksportin, transportin ndërmjetësues, ndërmjetësimin, transportin, transferimin, grumbullimin apo përdorimin e armëve bërthamore, kimike ose biologjike, mjeteve të dorëzimit të tyre dhe materialeve të lidhura me to.

Neni 2

Në fund të shkronjës “ç”,  të nenit 4 shtohet togfjalëshi “ose financim të armëve të shkatërrimit në masë.”


Neni 3

Në pikën 1, të nenit 6 pas togfjalëshit “financimit të terrorizmit” shtohet togfjalëshi                     “dhe financimit të armëve të shkatërrimit në masë”.

Neni 4

Në pikën 3, të nenit 8, pas togfjalëshit “organizata jofitimprurëse” shtohet togfjalëshi                     “të konsideruara me rrezik të lartë”.

Neni 5

Në pikën 1, të nenit 11 bëhen shtesat dhe ndryshimet si vijon:

1. Në shkronjën “a” pas togfjalëshit “të financimit të terrorizmit” shtohet togfjalëshi “dhe financimin e armëve të shkatërrimit në masë”.
2. Në shkronjën “a/1” pas togfjalëshit “financimit të terrorizmit” shtohet togfjalëshi “dhe financimin e armëve të shkatërrimit në masë”.
3. Pas nënndarjes “v” të shkronjës “a/1”, shtohet nënndarja “vi” me këtë përmbajtje: 
vi. të monitorojnë zbatimin e masave dhe kontrolleve të mësipërme, si dhe të zbatojnë masa shtesë nëse është e nevojshme.
4. Shkronja “c” riformulohet si më poshtë:
c. të krijojnë një sistem të centralizuar përgjegjës për grumbullimin dhe analizimin e të dhënave, duke u siguruar për përditësimin e tij të vazhdueshëm në përputhje më kërkesat e këtij ligji dhe akteve nënligjore përkatëse.

Neni 6

Në nenin 22 bëhen shtesat dhe ndryshimet si vijon:

1. Në shkronjën “g” pas togfjalëshit “financim terrorizmi” shtohet togfjalëshi “dhe veprat penale ose veprimtaritë kriminale që gjenerojnë produkte të veprës penale”.
2. Pas shkronjës “g” shtohet shkronja “g/1” me këtë përmbajtje:
          g/1. mekanizmi i përcaktuar në shkronjën “g”, me të njëjtat kushte, mund të 
          aplikohet edhe në kuadër të bashkëpunimit ndërkombëtar.
    3.   Pas shkronjës “ll” shtohet shkronja “ll/1” me përmbajtjen si vijon:
          ll/1. kryen edhe analiza strategjike, brenda fushës së veprimtarisë së vet. Për këtë    
          qëllim përdor të dhëna të disponueshme dhe kërkon statistika dhe të dhëna nga 
          subjektet, autoritetet mbikëqyrëse dhe autoritetet e tjera kompetente, sipas nevojës.






Neni 7

Në nenin 23 bëhen shtesat dhe ndryshimet si vijon:

1. Në pikën 1 pas togfjalëshit “financimit të terrorizmit” shtohet togfjalëshi “dhe financimin e armëve të shkatërrimit në masë ”.
2. Në pikën 3 pas togfjalëshit “financimit të terrorizmit” shtohet togfjalëshi “dhe financimin e armëve të shkatërrimit në masë ”.
3. Në pikën 4 pas togfjalëshit “financimit të terrorizmit” shtohet togfjalëshi “dhe financimin e armëve të shkatërrimit në masë ”.
4. Në pikën 5 pas togfjalëshit “financimit të terrorizmit” shtohet togfjalëshi “dhe financimin e armëve të shkatërrimit në masë ”.

Neni 8

Pas nenit 23 shtohet neni 23/1 me këtë përmbajtje:

Neni 23/1
Vlerësimi Kombëtar i Rrezikut

1. Organet përbërëse të  Komitetit të Bashkërendimit të Luftës Kundër Pastrimit të Parave, nën koordinimin e Agjencisë së Inteligjencës Financiare, rishikojnë periodikisht efektivitetin dhe frytshmërinë e sistemit vendas për luftën kundër pastrimit të parave, financimit të terrorizmit dhe financimit të armëve të shkatërrimit në masë, duke hartuar Vlerësimin Kombëtar të Rrezikut, si dhe planin e veprimit përkatës për zbutjen e rreziqeve të evidentuara.
2. Në funksion të realizimit të vlerësimeve të mësipërme, kërkohen dhe vihen në dispozicion të dhënat dhe informacioni i nevojshëm nga autoritetet kompetente, bazat e të dhënave shtetërore si dhe subjektet e këtij ligji.
3. Vlerësimi Kombëtar i Rrezikut rishikohet jo më pak se çdo 4 vjet.
4. Rezultatet e Vlerësimit Kombëtar të Rrezikut, ju vihen në dispozicion organeve kompetente në përputhje me funksionet e tyre, autoriteteve mbikëqyrëse dhe subjekteve raportuese.

Neni 9

Ky ligj hyn në fuqi 15 ditë pas botimit në “Fletoren Zyrtare”.

